
НЭГ. УУРХАЙН ТОВЧ ТАНИЛЦУУЛГА 

2.1. Төслийн ерөнхий мэдээлэл 

“Илчит металл” ХХК нь 2005 оны 12-р сарын 08-нд байгуулагдсан ба Булган 

аймгийн Сайхан сумын нутаг, Эрээний ихэр уул нэртэй газарт орших 65,59 га 

талбайд MV-014228 тоот ашигт малтмал ашиглалтын тусгай зөвшөөрлийг 2008 оны 

09-р сарын 30-ний өдөр 30 жилийн хугацаагаар авсан байна.  

Эрээний нүүрсний орд газар нь засаг захиргааны хувьд Улаанбаатар хотоос 

баруун зүгт 400 км, Эрдэнэт хотоос баруун зүгт 168 км, Булган аймгаас баруун зүгт 

100 км, Булган аймгийн Сайхан сумаас баруун хойд зүгт, ашиглаж дууссан Сайхан 

овоогийн нүүрсний уурхайгаас зүүн зүгт 11 км тус тус зайтайгаар оршино.  

Ашиглалтын тусгай зөвшөөрлийн талбай нь Орхон Сэлэнгийн геологи-

тектоникийн бүст орших ба Ордын районы гадаргуу нь дов толгодорхуу, хамгийн 

өндөр цэг нь Сайхан уул бөгөөд далайн түвшнээс дээш 1856 м өндөрт оршдог. 

Ордын талбай нь газарзүйн байрлалаар Төв монголын төвийн атираат мужийн хойд 

хэсэгт хамаарагдана. Манай орны Хангай-Хөвсгөлийн уулсын зүүн хэсэг Хангайн 

нурууны төдийлөн өндөр биш уулс нуруу бүхий, өмнөд хэсгийн үргэлжлэл бөгөөд 

ерөнхийдөө ойт хээрээс тал хээрт шилжсэн завсрын бүсэд багтдаг. 

1:1000000-ны масштабтай планшетийн M-48-109 хавтгайд оршино. 

“Илчит металл” ХХК-ийн эзэмшдэг MV-014228 тоот ашигт малтмал 

ашиглалтын тусгай зөвшөөрлийн талбайн булангийн цэгүүдийг дараах хүснэгтэд 

үзүүлэв.  

Хүснэгт 1. MV-014228 тоот тусгай зөвшөөрлийн талбайн солбицлууд 

Цэгийн 
дугаар 

Уртраг Өргөрөг 

Градус Минут Секунд Градус Минут Секунд 

1 102 34 40,75 48 48 26,84 

2 102 34 0,74 48 48 26,84 

3 102 34 0,74 48 48 52,83 

4 102 34 40,75 48 48 52,83 

Зураг 1. Эрээний нүүрсний уурхайн байршил 

“Илчит металл” ХХК нь “Эрээний нүүрсний” ордын нөөцийн тооцоонд хийсэн 

шинжээчдийн дүгнэлт, зөвлөлийн гишүүдийн саналыг үндэслэн УУХҮЯ, АМГТГ-ын 

Эрдэс баялгийн мэргэжлийн зөвлөлийн 2020 оны 07-р сарын 06-ний өдрийн 

хуралдаанаар ХХ-10-18 тоот дүгнэлтийг үндэслэн гаргасан, Нүүрсний ордын нөөцийг 

2019 оны 12 дугаар сарын 01-ний өдрийн байдлаар нь бодитой(В) нөөцийг 342482,34 

тн, боломжтой(С) нөөцийг 317019,56 тн, тн-оор, бодитой болон боломжтой(В+С) 

нөөцийг 659501,9 тн-оор тус тус ашигт малтмалын нөөцийн улсын бүртгэлд 

бүртгүүлсэн байна.  

Төсөл үйлдвэрлэлийн нөөцийг тооцохдоо ашиглалтын үед бохирдол 6%/13,0 

мян.тн/, хаягдал 3%/6.3 мян.тн/ байхаар тооцоолон үйлдвэрлэлийн нөөцөд 

шилжүүлэн ил уурхайгаас 21705 мян.тн нүүрс олборлохоор төлөвлөсөн байна.   

“Илчит металл” ХХК нь Булган аймгийн Сайхан сумын нутаг, Эрээний ихэр уул 

нэртэй газарт орших 65,59 га талбайд MV-014228 тоот ашигт малтмал ашиглалтын 

тусгай зөвшөөрлийг 2008 оны 09-р сарын 30-ний өдөр 30 жилийн хугацаагаар авсан.     

Улмаар тус ордыг ил аргаар ашиглах ТЭЗҮ-ийг 2020 оны 07 сарын 06-ны өдөр 

УУХҮЯ-ы АМГТ-ын ЭБМЗ-ийн ХХ-10-18 дугаар дүгнэлтээр хэлэлцэж батласан. 

2020 оны 08 сарын 14-ны өдөр УУХҮЯ-ы АМГТ-ын даргын Н/74 тоот 

тушаалаар ТЭЗҮ-ийг хүлээн авсан.  Мөн ТЭЗҮ-ийг уул уурхайн зураг төслийн “Этолл 

майнинг” ХХК-иар боловсруулуулан 2021 оны 02 сарын 10-нд АМГТГ-ын ЭБМЗ-ийн 

Т/21-02-09 дугаар дүгнэлтээр ТЭЗҮ-ийг хэлэлцэж батласан. Эрээний нүүрсний ил 

уурхайн ТЭЗҮ-ээр жилд дунджаар 45 мян.тн нүүрс олборлон ордын нөөцийг 5 

жилийн хугацаанд ашиглахаар тооцсон байна.  

2.2. Төслийн хүчин чадал, ажиллах горим   

Тус ордын геологийн тогтоц, гидрогеологи, уул-геологи, уул-техникийн 

нөхцлөөс хамааруулан уурхайн хөрс хуулалт, нүүрс олборлолтын ажлыг эксковатор-

автосамосвалын хослол бүхий тээвэртэй ашиглалтын системээр ил аргаар ашиглалт 

явуулдаг.  

 “Эрээний нүүрсний ордыг ашиглах техник, эдийн засгийн үндэслэл”-ийг 2008 

онд боловсруулж батлагдсан ТЭЗҮ-ийн дагуу уулын ажлыг явуулж байна. Тус ордын 

хойд хэсэг дэх өгөршөөгүй нүүрс бодитой/В/ зэргээр 241.8 мянган тн, өгөршсөн нүүрс 

боломжтой/С/ зэргээр 124.7 мянган тн, өмнөд хэсгийн өгөршөөгүй нүүрс боломжтой 

зэргээр 185.5 мянган тн батлагдсан нөөцтэй болохыг хайгуулын ажлаар тогтоожээ.  

Эрээний нүүрсний уурхай нь жилд 50.0 мян.тн нүүрс олборлох хүчин чадлаар 

10 жил ашиглана.   

Уурхайн ажиллах горим: “Илчит металл” ХХК-ийн Эрээний нүүрсний уурхай 

нь ажиллах хүчний хувьд мэргэшсэн, тогтворжсон 36 ажилчидтай. 1 ээлжийн ажлын 

горимоор ээлжийн үргэлжлэх хугацаа 12 цагаар долоо хоногт 5 өдөр ажилладаг.  

Ил уурхай нь дулааны улиралд хөрс хуулалт, нүүрс олборлолтыг зэрэг явуулж, 

хүйтний улиралд зөвхөн нүүрс олборлолтын ажил хийнэ. Амралт, баяр ёслол, цаг 

агаарын саатал ба бусад нөлөөллийн өдрүүдийг тооцоод жилд 305 хоног ажилладаг.  

Тус компани нь 2023 онд хөрөнгө оруулалт байхгүйн улмаас уурхайн 

олборлолт явуулаагүй бөгөөд нийгмийн хариуцлагын хүрээнд 2023 оны 11 сарын 01-

ээс 11 сарын 21-ний өдөр хүртэл 20 хоногийн хугацаанд орон нутгийн бага орлоготой 

өрхүүдэд нүүрс нийлүүлж ажилласан.  

“Илчит металл” ХХК нь 2021 онд байгаль орчны нөлөөллийн нарийвчилсан 

үнэлгээний тайлангийн нэмэлт тодотголыг  “Хос нахиа” ХХК-иар боловсруулуулан 

БОАЖЯ-аар батлуулсан.    

Дүйцүүлэн хамгаалах ажлын хүрээнд Шаалийн хөндийн эвдэрсэн газрыг 

дүүргэн, хайргаар тэгшилсэн.  

Тэрбум мод тарих ажлын хүрээнд Ашигт малтмал, газрын тосны газраас 

ирүүлэн 7/579 тоот албан бичигт заасан тухайн онд эвдрэлд орсон талбайг 1 га 

тутамд 1000 мод тарих хувилбарыг баримтлаж ажилласан.  

Мөн тайлан онд 800 ш шинэс модыг тус тус тарьсан.  

ХОЁР. СӨРӨГ НӨЛӨӨЛЛИЙГ БУУРУУЛАХ АРГА ХЭМЖЭЭНИЙ ТӨЛӨВЛӨГӨӨНИЙ 

БИЕЛЭЛТ  

2023 онд хөрөнгө оруулалт байхгүйн улмаас уурхайн олборлолт явуулаагүй 

бөгөөд нийгмийн хариуцлагын хүрээнд 2023 оны 11 сарын 01-ээс 11 сарын 21-ний 

өдөр хүртэл 20 хоногийн хугацаанд орон нутгийн бага орлоготой өрхүүдэд нүүрс 

нийлүүлж ажилласан. 

Тайлант онд уурхайн олборлолт 20 хоног хийгдсэн ба үлдсэн хугацаанд хөрөнгө 

оруулалт байхгүйн улмаас сул зогсолт хийсэн болно. Дээрх ажилласан хугацаа нь 11 

сард тул уурхайн дотоод, гадаад замыг услах, тоосжилт дарах шаардлага гараагүй.  

Уурхайд ашиглагдах машин техникүүдээс ялгарах хорт утааг стандартын 

түвшинд байлгах зорилгоор агаар бохирдуулсны төлбөрийг төлж, шаардлагатай 

тохиолдолдд техникийн үзлэг, засвар үйлчилгээг тогтмол хийж ирсэн.  

Тус онд уурхайн олборлолт хийгдээгүй тул шимт хөрс хуулаагүй, овоолго 

үүсгээгүй, ус ашиглах шаардлага гараагүй.  

2023 оны 02 дугаар сарын 15-ны өдөр Булган аймгийн БОГ-ын усны 

шинжилгээний лабораторид 55.0 мянган төгрөг шилжүүлсэн.  

Мөн сөрөг нөлөөллийг бууруулах зорилгоор авто пүүний орох, гарах хэсэгт 

цементэн хамгаалалт хийсэн.  

 

Зураг 2. Авто пүүний 2 талыг цементлэсэн байдал  

Ажилчдын байрны лагерын талбайн гэрэлтүүлгийг лед гэрлээр сольсон.  

Зураг 3. Уурхайн кемпэд лед гэрэл суурилуулсан байдал  

Сөрөг нөлөөллийг бууруулах арга хэмжээний нийт зардал 1105.6 мянган төгрөг.  

ГУРАВ. НӨХӨН СЭРГЭЭЛТИЙН ТӨЛӨВЛӨГӨӨНИЙ БИЕЛЭЛТ  

Ордын ашиглалтын явцад эвдэрсэн газрын гадарга, хэвлий, байгалийн унаган 

төрхөө алдсан газрыг булж тэгшлэх, аюулгүй болгох(нурах, гулсах г.м.), 

хэлбэржүүлэх, суваг шуудуу татаж хөрсний эвдрэл үүсэхээс хамгаалах, тэгшилж 

хэлбэржүүлсэн талбайг шимт хөрсөөр хучихад техникийн нөхөн сэргээлтийг хийдэг.   

  Түүнчлэн техникийн нөхөн сэргээлтээр хэлбэршүүлсэн талбайг шимт хөрсөөр 

хучиж, тэгшлэн булдаж, чийг хамгаалах арга хэмжээг авч хэрэгжүүлснээр техникийн 

нөхөн сэргээлтийн ажил дууссан гэж үзвэл биологийн нөхөн сэргээлтэд шилжүүлнэ. 

  2022 онд цар тахал шинэ корона вирусын халдварт өвчний улмаас уурхайн 

ажил явагдаагүй бөгөөд тус онд тушаасан нөхөн сэргээлтийн барьцаа хөрөнгийг 2023 

он руу шилжүүлсэн. Тус тайлант онд үндсэн үйл ажиллагаа эхлээгүй боловч 2023 

онд хуулсан 12650м3 хөрсийг дотоод овоолгод дүүргэлт хийж техникийн нөхөн 

сэргээлт хийсэн.      

Уурхайн эхний блокын ашиглалт дуусаагүй тул 2025 оноос биологийн нөхөн 

сэргээлт хийнэ. 

Ногоон байгууламж  

Тэрбум мод тарих ажлын хүрээнд АМГТГ-ын нүүрс судалгааны хэлтсийн 

даргын 7/579 тоот албан бичгээр ирсэн хувилбаруудын дагуу эвдрэлд орсон талбанй 

1 га тутамд 1000 мод гэсэн хувилбарыг сонгож 2023 онд өнгөн хөрсөнд ойр илэрц 

хэсэгт /95*25м/ 0,23 га эвдрэлд орсон газартай хөрс хуулж дээрхи хувилбараар 

тооцон мод үржүүлэгчээс 80 тн ялгасан нүүрсээр солилцоо хийж 250ш мод авсан. 

Тус модыг уурхайн кемпийн хашааны 2 талд хуваан тарьсан.  

Зураг 4. Уурхайн тосгонд мод тарьж буй байдал  

ДӨРӨВ. БИОЛОГИЙН ОЛОН ЯНЗ БАЙДЛЫГ ДҮЙЦҮҮЛЭН ХАМГААЛАХ АРГА 

ХЭМЖЭЭНИЙ ТӨЛӨВЛӨГӨӨНИЙ БИЕЛЭЛТ  

2023 онд хөрөнгө оруулалт байхгүйн улмаас уурхайн үйл ажиллагаа явуулаагүй 

боловч дүйцүүлэн хамгааллын ажлыг Булган аймгийн ЗДТГ-тай зөвшилцөн 

гүйцэтгэсэн. Тус дүйцүүлэн хамгааллын ажлаар Сайхан сумын 4-р багийн нутагт 

малын голлох бэлчээр нутаг болох Шаалийн хөндий нэртэй газрын байгалийн 

давагдашгүй хүчин зүйлийн улмаас үүссэн гүн цав, гуу бүхий хагарлыг нөхөн сэргээх 

ажилд 12 ажилтан, хүнд даацын 2 автомашин, түрэх ачих механизм оролцуулан 9.2 

км зайтай газраас 385 шоо мерт хайрга, чулууг зөөвөрлөн ан, цавыг бөглөж 9310 м2 

буюу 0.93 га газрыг түрж тэгшилсэн байна. 

 

 

Зураг 5. Нөхөн сэргээлт хийж буй байдал  

Зураг 6. Нөхөн сэргээлт хийсний дараах байдал  
 

Дэлгэрэнгүй тайланг хавсаргав.  

Нийт зардал 5696.3 мянган төгрөг.  

ТАВ. НҮҮЛГЭН ШИЛЖҮҮЛЭХ, НӨХӨН ОЛГОВОР ОЛГОХ АРГА ХЭМЖЭЭНИЙ 

ТӨЛӨВЛӨГӨӨНИЙ БИЕЛЭЛТ 

MV-014228 тоот уурхайн тусгай зөвшөөрлийн талбайд малчин айл, өрх 

амьдардаггүй. Иймд 2023 онд нүүлгэн шилжүүлэх, нөхөн олговор олгох ажил 

хийгдэхгүй. 

ЗУРГАА. ТҮҮХ, СОЁЛЫН ӨВИЙГ ХАМГААЛАХ АРГА ХЭМЖЭЭНИЙ ТӨЛӨВЛӨГӨӨНИЙ 

БИЕЛЭЛТ  

Палеонтологийн судалгааг 2020 онд Стратиграфи-Палеонтологийн судалгааны 

төвөөр  хийлгэсэн бөгөөд тусгай зөвшөөрлийн талбайгаас эртний амьтан ургамлын 

чулуужсан үлдэгдэл илрээгүй байна.  

Мөн тайланд онд уурхайн ашиглалт явагдаагүй тул уурхайн талбайд нүдэнд ил 

харагдах түүх соёлын дурсгал илрээгүй болно.  

ДОЛОО. ОСОЛ, ЭРСДЭЛИЙН МЕНЕЖМЕНТИЙН ТӨЛӨВЛӨГӨӨ 

Тайлант 2023 онд байгалийн болзошгүй аюул осол/газар хөдлөлт, усны үер, 

салхи шуурга, аянга цахилгаан, гал түймэр, үйлдвэрлэлийн осол, халдварт өвчин 

тархах г.м/ гарч уурхайн үйл ажиллагаа болон ажилчдын эрүүл мэндэд хохирол 

учруулаагүй болно. 

Мөн тайлант онд тэсэлгээний ажил хийгдээгүй, тэмрэх материалын агуулахад 

тэсрэх материал 0 үлдэгдэлтэй. Тэсрэх материалын агуулахын сунгалтыг хийлгэсэн. 

Тэсрэх материалын харуулын байранд камер суурилуулсан.   

Уурхайн ерөнхий газардуулга зүүн ууланд хийж байршуулсан.  

Нийт төсөв 425.0 мянган төгрөг.  

НАЙМ. ХОГ, ХАЯГДЛЫН МЕНЕЖМЕНТИЙН ТӨЛӨВЛӨГӨӨНИЙ БИЕЛЭЛТ  

  MV-014228 тоот ашигт малтмал ашиглалтын тусгай зөвшөөрөлтэй Эрээний 

нүүрсний уурхайн талбайд хаягдал дугуй болон хаягдал төмрийн цэг байгуулсан ба 

хаягдлыг төвлөрүүлсэн. Тус цэгийг байгуулснаар хаягдал дахин боловсруулах 

үйлдвэрт тушаах боломжтой болж байна.  

Нийт зардал 165.0 мянган төгрөг.  

ЕС. ОРЧНЫ ХЯНАЛТ ШИНЖИЛГЭЭНИЙ ХӨТӨЛБӨР   

  MV-014228 тоот ашигт малтмал ашиглалтын тусгай зөвшөөрөлтэй Эрээний 

нүүрсний уурхайн үйлдвэрлэлийн үндсэн хөрс хуулалт, нүүрс олборлолт хийгдээгүй.  

АРАВ. АЙМГИЙН ЗАСАГ ДАРГЫН ШААРДЛАГААР БИЕЛҮҮЛСЭН АРГА ХЭМЖЭЭ  

 2023 онд хөрөнгө оруулалт байхгүйн улмаас уурхайн олборлолт явуулаагүй 

бөгөөд нийгмийн хариуцлагын хүрээнд 2023 оны 11 сарын 01-ээс 11 сарын 21-ний 

өдөр хүртэл 20 хоногийн хугацаанд орон нутгийн бага орлоготой өрхүүдэд нүүрс 

нийлүүлж ажилласан. 

АРВАННЭГ. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨГ 

ХЭРЭГЖҮҮЛЭХ УДИРДЛАГА ЗОХИОН БАЙГУУЛАЛТЫН ТӨЛӨВЛӨГӨӨНИЙ БИЕЛЭЛТ  

Эрээний нүүрсний уурхайд ажиллагсдыг эрүүл мэндийн үзлэг шинжилгээнд 1 удаа 

хамруулсан. Мөн хөдөлмөрийн аюулгүй байдлыг хангах зорилготой мэдээллийн самбар, 

анхааруулгыг хийж байршуулсан.  

Нийт зардал 585.0 мянган төгрөг.  

АРВАНХОЁР. ТУХАЙН ЖИЛИЙН БАЙГАЛЬ ОРЧНЫ МЕНЕЖМЕНТИЙН 

ТӨЛӨВЛӨГӨӨ, ТӨЛӨВЛӨГӨӨНИЙ ХЭРЭГЖИЛТИЙГ НӨЛӨӨЛӨЛД ӨРТӨГЧ 

ОРШИН СУУГЧДАД ТАЙЛАГНАХ ТӨЛӨВЛӨГӨӨНИЙ БИЕЛЭЛТ  

 

“Илчит металл” ХХК 2023 онд уурхайн олборлолт үйл ажиллагаа явуулаагүй 

боловч тус онд хийж, хэрэгжүүлсэн ажлын талаар Булган аймгийн Сайхан сумын 

Байгаль орчны ХУБ болон Сайхан сумын иргэдийн төлөөлөлд тус тус танилцуулж, 

тайлагнасан.   

Нийт зардал 35.0 мянган төгрөг  

ДҮГНЭЛТ. БАЙГАЛЬ ОРЧНЫ МЕНЕЖМЕНТИЙН ТӨЛӨВЛӨГӨӨНИЙ БИЕЛЭЛТЭД 

ЗАРЦУУЛСАН НИЙТ ТӨСӨВ 

 Хүснэгт 2. Байгаль орчны менежментийн төлөвлөгөөний биелэлтийн төсөв  

№ Зардлын ангилал Зардал, мян.төг 

1 
Сөрөг нөлөөллөөс урьдчилан сэргийлэх, бууруулах арга 
хэмжээ 

1105.6 

2 Техникийн нөхөн сэргээлт 685.5 

3 Биологийн нөхөн сэргээлт  - 

4 Дүйцүүлэн хамгаалах арга хэмжээ  5696.3 

5 Нүүлгэн шилжүүлэх, нөхөн олговор олгох арга хэмжээ - 

6 Түүх, соёлын өвийг хамгаалах арга хэмжээний төлөвлөгөө  - 

7 Осол, эрсдлийн менежментийн төлөвлөгөө  910.5 

8 Хог хаягдлын менежментийн төлөвлөгөө 165.0 

9 Орчны хяналт, шинжилгээний хөтөлбөр - 

10 
Тухайн жилийн байгаль орчны менежментийн төлөвлөгөөг 
хэрэгжүүлэх  удирдлага зохион байгуулалтын төлөвлөгөө 

585.0 

11 
Тухайн жилийн байгаль орчны менежментийн төлөвлөгөөг 
хэрэгжилтийг  нөлөөлөлд өртөгч оршин суугчид, оролцогч 
талуудад тайлагнах  

35.0 

Нийт төсөв, мян.төг 9182.4 

 

“Илчит металл” ХХК-ийн MV-014228 тоот ашигт малтмал ашиглалтын тусгай 

зөвшөөрөлтэй Эрээний нүүрсний уурхайн 2023 оны байгаль орчны менежментийн 

төлөвлөгөөний хэрэгжилтэд нийт 9182.4 мянган төгрөг зарцуулсан байна.  

 

 












